
Ky raport është i ideuar nga platforma hibrid.info e specializuar në kontroll të fakteve,
edukim digjital dhe medial, pjesë e OJQ-së kosovare “Action for Democratic Society” (ADS).

Në këtë raport monitorues jepet një pasqyrë për formën e përmbajtjeve me karakter
informues për dhe rreth ngjarjeve në Kosovë. Në vazhdën e këtij raporti paraqiten disa
figura (grafika) të dala nga baza e të dhënave të hibrid.info e ndarë përmes disa kategorive
të vlerësimit që janë pjesë e metodologjisë për kontroll të fakteve të kësaj platforme.

Raporti trajton 8 kategori krahasuese të të dhënave, duke synuar të japë një sqarim më
objektiv të gjendjes së informimit dhe për të shpjeguar tendencat e keqinformimit për këtë
periudhë monitoruese.

Kategoritë monitoruese janë:

Vlerësimet e artikujve keqinformues;
Temat e përdorura për krijimin dhe shpërndarjen e përmbajtjeve keqinformuese;
Fushat mbi të cilat janë krijuar dhe shpërndarë artikujt keqinformues;
Llojet e mediave që kanë krijuar e shpërndarë përmbajtje keqinformuese;
Kategorizimi i mediave në gjuhën shqipe dhe serbe që kanë krijuar e shpërndarë
përmbajtje keqinformuese;
Llojet e mediave sociale që kanë krijuar e shpërndarë përmbajtje keqinformuese;
Llojet e publikuesve në mediat sociale që kanë krijuar e shpërndarë përmbajtje
keqinformuese;
Institucionet dhe personat e përfolur në artikujt keqinformues;
Kontrolli dhe vlerësimi i deklaratave.

Përmbajtja e trajtuar nga hulumtuesit e hibrid.info, e që ka shërbyer për ndërtimin e këtij
raporti, është kryesisht ajo e publikuar në gjuhën shqipe dhe serbe.

Hyrje
Ky raport përmbledhës dhe përshkrues pasqyron gjendjen e
informimit (keqinformimit) gjatë qershor 2026, bazuar në të dhënat
e siguruara nga platforma për kontroll të fakteve – hibrid.info.
Formati i këtij raporti është i pari dhe i vetmi i llojit. Është
monitorues dhe paraqet gjendjen për një periudhë njëmujore,
ndërsa ky është raporti i 48-të mujor i publikuar deri më tash.

Klasifikimi i publikimeve në gjuhën shqipe
dhe serbe (të tjera)

Mostra e monitorimit dhe trajtimit të përmbajtjeve keqinformuese nga platforma
“hibrid.info” fokusohet në keqinformimet në gjuhën shqipe, të publikuara në media
tradicionale, portale të dyshimta, si dhe në faqe apo llogari në rrjetet sociale. Ajo
përfshin gjithashtu klasifikimin e publikimeve edhe në gjuhë të tjera (si serbisht dhe
anglisht).

Gjatë muajit qershor 2026, monitorimi identifikoi gjithsej 41 raste të përmbajtjeve
keqinformuese. Shumica e tyre, 29 raste ose 71%, u publikuan në gjuhën shqipe,
ndërsa 11 raste ose 27% u evidentuan në gjuhën serbe. Një rast (2%) ishte në gjuhën
ruse.

Publikime në
gjuhën shqipe

71%

Publikimet në
gjuhën serbe

27%

Publikimet në guhë tjetër
2%

6

Kjo matje tregon se në cilën gjuhë janë publikuar artikujt keqinformues të monitoruar
gjatë periudhës njëmujore, duke i kategorizuar mediat në gjuhën shqipe, serbe dhe
gjuhë të tjera në lidhje me raportimet e tyre për dhe rreth zhvillimeve në Kosovë. 



Përmbajtjet keqinformuese të publikuara në gjuhën shqipe dominuan gjatë muajit
qershor 2026, me 29 nga gjithsej 41 rastet e identifikuara, që përbëjnë 71% të
numrit të përgjithshëm të rasteve të evidentuara.

Gjatë muajit qershor 2026, përmbajtjet keqinformuese u dominuan nga kategoria
“Lajm i rremë” (31%), e ndjekur nga përmbajtjet e paverifikuara (24%), ndërsa
mashtrimet dhe clickbait-et përbënin nga 10% të rasteve. Dezinformata dhe
manipulimi i fakteve u evidentuan me nga 7%, ndërsa kategoritë e tjera kishin një
prani më të ulët. Tema kryesore e keqinformimit ishte politika, me 76% të rasteve,
kryesisht e ndërlidhur me zgjedhjet e 7 qershorit në Kosovë. Përmbajtjet e
identifikuara përfshinin pretendime të rreme për rezultate zgjedhore, sondazhe, exit
poll-e, kandidatë dhe procesin e formimit të institucioneve paszgjedhore. Tema të
tjera të trajtuara ishin protestat në Shqipëri, Gjykata Speciale, siguria, veriu i
Kosovës dhe marrëdhëniet Kosovë–SHBA.

Shumica e përmbajtjeve keqinformuese gjatë qershorit 2026 u shpërndanë përmes
mediave sociale, të cilat përbënin 72% të rasteve të identifikuara. Facebook ishte
platforma kryesore me 71% të rasteve në rrjetet sociale, ndërsa TikTok përbënte
29%. Mediat online përbënin 21% të rasteve, ndërsa pjesa tjetër u shpërnda përmes
SMS-ve dhe mediave të dyshimta. Dominimi i platformave sociale, veçanërisht
Facebook-ut, lidhet me përdorimin e tyre të gjerë për shpërndarjen e narrativave
politike dhe pretendimeve të pavërtetuara gjatë periudhës zgjedhore dhe
paszgjedhore

Publikimet në gjuhën shqipe1

+ Lajm i rremë
31%

+ Përmbajtje e
paverifikuar

24%

+ Mashtrim
10%

+ Clickbait
10%

+ Dezinformatë
7%

+ Manipulim i fakteve
7%

+ Përmbajtje e
paverifikuar /
Dezinformatë

3%

Gjatë muajit qershor, kategoria dominuese e përmbajtjeve keqinformuese ishte “Lajm i
rremë”, me 31% të rasteve të identifikuara. Pas saj u renditën përmbajtjet e
paverifikuara me 24%, ndërsa mashtrimet dhe clickbait-et përbënin secila nga 10% të
rasteve. Dezinformata dhe manipulimi i fakteve u evidentuan me nga 7%, ndërsa
kategoritë e tjera kishin një përqindje më të ulët: gabimi dhe teoritë konspirative me
nga 3%, si dhe rastet e kategorizuara njëkohësisht si përmbajtje e
paverifikuar/dezinformatë me 3%. Këto të dhëna tregojnë se gjatë kësaj periudhe
dominuan kryesisht publikimet me pretendime të pavërtetuara ose të fabrikuara, të
shpërndara përmes kanaleve të ndryshme informative dhe rrjeteve sociale.

Krahasuar me muajin maj, gjatë qershorit 2026 u vërejt një ndryshim në shpërndarjen e
kategorive të përmbajtjeve keqinformuese. Lajmet e rreme mbetën kategoria
dominuese, por shënuan rënie nga 41% në 31%. Ndërkohë, dezinformata dhe
manipulimi i fakteve, të cilat në muajin maj përbënin nga 18% secila, u ulën në 7% gjatë
qershorit. Në anën tjetër, u rritën rastet e përmbajtjeve të paverifikuara, duke arritur
në 24%, kategori e cila nuk ishte ndër më dominueset në muajin paraprak. Po ashtu,
clickbait-i u ul lehtë nga 13% në 10%, ndërsa mashtrimet mbetën në të njëjtin nivel me
10%. Ky ndryshim tregon një zhvendosje nga përmbajtjet e kategorizuara si
dezinformim i qëllimshëm drejt rasteve ku dominonin pretendimet e paverifikuara dhe
informacionet e pakonfirmuara.

Kategoritë vlerësuese të çrregullimit informativ

%31
Nga 41% e artikujve keqinformues të trajtuar kanë
marrë vlerësimin “lajm i rremë”.

+ Gabim
3%

+ Teori konspirative
3%



Analizë e llojeve të vlerësimeve 

Lajm i rremë01.
Gjatë qershorit, lajmet e rreme
përbënin kategorinë më të përhapur të
përmbajtjeve keqinformuese, me 31% të
rasteve të identifikuara. Këto
përmbajtje u publikuan kryesisht përmes
mediave sociale (24%), ndërsa raste të
tjera u evidentuan në media të dyshimta
(3%) dhe media online (3%). Fusha më e
prekur ishte politika (24%), e ndjekur nga
drejtësia (7%). Një pjesë e
konsiderueshme e lajmeve të rreme
lidhej me zgjedhjet parlamentare të 7
qershorit, ku u publikuan sondazhe dhe
exit poll-e të rreme që pretendonin të
paraqisnin rezultatet ose mbështetjen e
subjekteve politike. Po ashtu, u
identifikuan përmbajtje të rreme lidhur
me kandidatë politikë dhe rezultatet e
tyre zgjedhore, si dhe pretendime të
fabrikuara për deklarata të zyrtarëve
politikë dhe ndërkombëtarë. Tema të
tjera të trajtuara përmes lajmeve të
rreme ishin Gjykata Speciale në Hagë,
përmes publikimeve që manipulonin gjoja
artikuj të mediave ndërkombëtare për
rastin e Hashim Thaçit, si dhe
pretendime të pavërteta për gazin
amerikan, qëndrimet e SHBA-së ndaj
Kosovës dhe deklarata të atribuuara
presidentit amerikan Donald Trump.

Përmbajtje e
paverifikuar

02.
Në muajin qershor, përmbajtjet e
paverifikuara përbënin 24% të rasteve
të identifikuara të keqinformimit. Këto
përmbajtje u publikuan kryesisht
përmes mediave sociale (17%), ndërsa
një pjesë tjetër u evidentua në media
online (7%). Fusha dominuese e këtyre
rasteve ishte politika (21%), ndërsa u
identifikua edhe një rast i lidhur me
klimën (3%). Temat kryesore të
përmbajtjeve të paverifikuara lidhen
me proceset politike pas zgjedhjeve të
7 qershorit, përfshirë pretendime të
pakonfirmuara për sondazhe të
brendshme partiake, negociata për
formimin e Qeverisë dhe ndarjen e
posteve politike. Po ashtu, u publikuan
pretendime të paverifikuara për
pasurinë e politikanëve, statusin non-
grata të figurave politike, si dhe për
tema të tjera me interes publik, si
temperaturat e larta. Këto raste u
karakterizuan kryesisht nga publikime
që shpërndanin informacione pa
burime të besueshme ose pa konfirmim
nga institucionet dhe palët e përfshira.

9

Mashtrim03.
Gjatë qershorit, përmbajtjet
mashtruese përbënin 10% të rasteve të
identifikuara të keqinformimit. Këto
raste u publikuan kryesisht përmes
mediave sociale (7%), ndërsa një pjesë u
evidentua përmes mesazheve SMS (3%).
Fusha më e prekur ishte politika (7%),
ndërsa një rast lidhej me sigurinë
kibernetike (3%). Temat kryesore të
mashtrimeve përfshinë zgjedhjet e 7
qershorit, ku u publikuan materiale të
manipuluara që synonin të krijonin
përshtypje të rreme për qëndrime
politike të qytetarëve, si dhe përmbajtje
të lidhura me protestat në Shqipëri, të
cilave u atribuuan kontekste të
pavërteta politike. Po ashtu, u
identifikuan SMS mashtruese që
paraqiteshin si njoftime zyrtare për
pagesa të faturave të ujit dhe synonin
t’i orientonin qytetarët drejt vegëzave
të dyshimta për kryerjen e pagesave.

Clickbait04.
Në qershor, përmbajtjet clickbait
përbënin 10% të rasteve të
identifikuara të keqinformimit. Të gjitha
këto raste u publikuan përmes mediave
sociale, ndërsa fusha e vetme e prekur
ishte politika. Temat kryesore të këtyre
përmbajtjeve lidhen me formimin e
Qeverisë pas zgjedhjeve të 7 qershorit
dhe zhvillimet brenda subjekteve
politike, përfshirë pretendime për
dorëheqje në PDK dhe qëndrime të reja
për koalicione politike. Në këto raste,
titujt ose mbishkrimet e publikimeve
krijonin pritshmëri për informacione të
rëndësishme politike, por pas verifikimit
rezultonte se ato nuk përputheshin me
përmbajtjen e artikujve ose nuk ofronin
informacionin e pretenduar. Këto
praktika synonin kryesisht rritjen e
klikimeve dhe angazhimit të
përdoruesve në rrjete sociale përmes
titujve mashtrues ose sensacionalistë.



Temat e përdorura për krijimin dhe 
shpërndarjen e përmbajtjeve keqinformuese

KA
TE

G
O

R
IT

Ë 
KR

Y
ES

O
R

E
Kë

tu
 ja

në
 r

en
di

tu
r 

ka
te

go
ri

të
kr

ye
so

re
 s

ip
as

 t
em

av
e

Zg
jed

hje
t e

 7 
qer

sh
orit

Pro
te

st
at

 në
 S

hq
ipër

i

Gjyk
at

a sp
ec

iale

Fo
rm

im
i i 

Qev
er

isë

Tr
um

p d
he

 Ko
so

va

Sulm
i n

daj J
as

ha
ra

jve

Gazi 
am

er
ika

n

Igballe
 H

ud
ut

i n
on-

gra
ta

SM
S m

as
ht

ru
es

Ku
rt

i n
on-

gra
ta

Te
m

per
at

ur
at

 e 
lart

a

M
ilit

ariz
im

i i 
FS

K-
së

Ver
iu

Pas
ur

ia e 
politi

ka
në

ve

Dore
he

qje 
në

 P
DK

Ras
ti 

i M
art

in 
Ber

ish
ajt

0%

5%

10%

15%

20%

25%

30%

35%
34%

10%

7% 7%

3% 3% 3% 3% 3% 3% 3% 3% 3% 3% 3% 3%

11

Gjatë muajit qershor, zhvillimet që lidhen me zgjedhjet e 7 qershorit në Kosovë ishin
tema dominuese në përmbajtjet keqinformuese, duke përbërë 34% të rasteve. Këto
përmbajtje u fokusuan kryesisht në pretendime të rreme për rezultate zgjedhore,
sondazhe, exit poll-e, kandidatë dhe formimin e Qeverisë. Tema të tjera të
pranishme ishin protestat në Shqipëri (10%), Gjykata Speciale dhe formimi i Qeverisë
(nga 7%), si dhe çështje të tjera politike e sociale, përfshirë marrëdhëniet Kosovë–
SHBA, veriun e Kosovës, sigurinë dhe figura publike. Në përgjithësi, narrativat
keqinformuese u ndërlidhën kryesisht me procesin zgjedhor dhe zhvillimet politike
pas zgjedhjeve.

Krahasuar me muajin maj 2026, kur temat zgjedhore përbënin 44% të rasteve, gjatë
qershorit ato mbetën dominuese, por me një rënie në 34%. Ndërsa në maj fokusi
ishte te fushata, sondazhet dhe mbështetja për kandidatët, gjatë qershorit
vëmendja u zhvendos te rezultatet zgjedhore, exit poll-et dhe formimi i
institucioneve të reja. Krahas temave zgjedhore, gjatë qershorit u shtuan edhe
narrativa për protestat në Shqipëri, statusin non-grata të figurave politike, sigurinë
dhe zhvillime të tjera politike, duke reflektuar kalimin nga periudha parazgjedhore në
fazën paszgjedhore.

.2.1



Në vijim analizohen, në formë të përmbledhur, katër temat kryesore të trajtuara, që
u publikuan nga media dhe publikues të ndryshëm, sipas matjeve të platformës
hibrid.info, përmes metodologjisë së kontrollit të fakteve.

Zgjedhjet e 7 qershorit 01.
Gjatë qershorit, zgjedhjet e 7 qershorit
në Kosovë ishin tema më e pranishme në
përmbajtjet keqinformuese, duke
përbërë 34% të rasteve të identifikuara.
Të gjitha këto raste i përkisnin fushës së
politikës dhe u publikuan kryesisht
përmes mediave sociale (28%), ndërsa
raste të tjera u evidentuan në media të
dyshimta (3%) dhe media online (3%).
Kategoritë kryesore keqinformuese të
lidhura me këtë temë ishin lajmet e rreme
(17%), të ndjekura nga përmbajtjet e
paverifikuara (7%), ndërsa u identifikuan
edhe raste të mashtrimit, clickbait-it dhe
manipulimit të fakteve me nga 3%.
Përmbajtjet e rreme u fokusuan
kryesisht në pretendime për exit poll-e
dhe sondazhe të rreme parazgjedhore,
rezultate të manipuluara të mbështetjes
së partive politike, si dhe deklarata të
fabrikuara të zyrtarëve dhe figurave
publike lidhur me zgjedhjet. Po ashtu, u
identifikuan përmbajtje që synonin të
ndikonin perceptimin publik mbi
diasporën dhe pjesëmarrjen e saj në
votime, rezultatet e kandidatëve,
qëndrimet e SHBA-së ndaj zgjedhjeve
dhe zhvillimet paszgjedhore, përfshirë
pretendime të pasakta për koalicione
dhe formimin e institucioneve të reja.

Protestat në
Shqipëri

02.
Në qershor, protestat në Shqipëri ishin
një nga temat e pranishme në
përmbajtjet keqinformuese, duke
përbërë 10% të rasteve të
identifikuara. Të gjitha këto raste i
përkisnin fushës së politikës dhe u
publikuan kryesisht përmes mediave
sociale (7%), ndërsa një rast u
evidentua në media online (3%).
Kategoritë keqinformuese të
identifikuara për këtë temë përfshinë
dezinformata, mashtrime dhe
manipulim të fakteve, me nga 3%
secila. Përmbajtjet keqinformuese
lidhen kryesisht me përpjekje për t’i
dhënë protestave në Tiranë një
kontekst të pavërtetë politik, duke
pretenduar mbështetje të
drejtpërdrejtë për kryeministrin në
detyrë të Kosovës, Albin Kurti, përmes
përdorimit të pamjeve të protestave
jashtë kontekstit ose titujve që
shtrembëronin përmbajtjen. Në disa
raste, materiale vizuale nga protesta
kundër ndërtimit të një resorti turistik
në Zvërnec u përdorën për të krijuar
narrativa të rreme mbi qëndrimet
politike të protestuesve dhe raportet
Kosovë–Shqipëri.

Analizë e kontrolleve të fakteve sipas temave

.21 .1.

Gjykata speciale03.
Gjatë muajit qershor, tema e Gjykatës
Speciale përbënte 7% të rasteve të
identifikuara të keqinformimit. Të gjitha
këto raste i përkisnin fushës së
drejtësisë dhe u publikuan përmes
mediave sociale. Përmbajtjet e
identifikuara u kategorizuan si lajme të
rreme (7%), duke u fokusuar në
pretendime të pavërteta lidhur me
procesin gjyqësor ndaj ish-presidentit
të Kosovës, Hashim Thaçi, në Hagë. Në
këto raste u përdorën imazhe që
imitonin dizajnin e artikujve të mediave
prestigjioze ndërkombëtare, si BBC
dhe The Guardian, për të krijuar
përshtypjen e rreme se këto media
kishin publikuar lajme për një vendim të
mundshëm të pafajësisë së Thaçit.
Këto publikime synonin të rrisnin
besueshmërinë e pretendimeve të
pavërteta duke keqpërdorur
identitetin vizual të mediave të njohura.

Formimi i  Qeverisë04.
Në qershor, tema e formimit të
Qeverisë përbënte 7% të rasteve të
identifikuara të keqinformimit. Të gjitha
këto raste i përkisnin fushës së politikës
dhe u publikuan përmes mediave
sociale. Përmbajtjet u kategorizuan si
përmbajtje të paverifikuara (3%) dhe
clickbait (3%), duke u fokusuar në
pretendime rreth negociatave politike
pas zgjedhjeve të 7 qershorit dhe
krijimit të institucioneve të reja. Në këto
raste u publikuan pretendime të
pakonfirmuara për oferta të
mundshme për koalicione ndërmjet
partive politike, ndarje postesh
qeveritare dhe mbështetje të
pretenduar nga deputetë të caktuar
për formimin e Qeverisë. Disa nga
publikimet përdorën tituj
sensacionalistë që nuk përputheshin
me përmbajtjen e artikujve, me qëllim
tërheqjen e klikimeve dhe krijimin e
perceptimeve të gabuara mbi procesin
politik paszgjedhor.



Politika
76%

Siguri
10%

Drejtësi
7%

Klima
3%

Në qershor, politika qëndroi si tema kryesore e keqinformimit, duke përbërë 76% të
të gjitha rasteve të analizuara. Kjo rritje lidhej kryesisht me zhvillimet politike si
zgjedhjet e 7 qershorit, të cilat dominuan peizazhin e dezinformatave gjatë kësaj
periudhe.

Llojet e fushave

Gjatë muajit qershor 2026, politika ishte fusha dominuese e përmbajtjeve
keqinformuese me 76% të rasteve të identifikuara. Kjo dominancë lidhet kryesisht
me zhvillimet rreth zgjedhjeve të 7 qershorit në Kosovë, ku u evidentuan pretendime
të rreme për rezultate zgjedhore, sondazhe, exit poll-e, kandidatë, formimin e
Qeverisë dhe qëndrime të subjekteve politike. Pas politikës u renditën temat e
sigurisë me 10%, të fokusuara në çështje si veriu i Kosovës dhe zhvillimet e sigurisë,
ndërsa drejtësia me 7% u lidh kryesisht me përmbajtje rreth Gjykatës Speciale.
Raste të tjera u evidentuan në sigurinë kibernetike dhe klimë, me nga 3%.

Krahasuar me muajin maj 2026, kur politika përbënte 67% të rasteve të
keqinformimit, gjatë qershorit kjo fushë u rrit në 76%, si pasojë e shtimit të
narrativave rreth zgjedhjeve, rezultateve dhe zhvillimeve paszgjedhore. Në maj
fokusi ishte më shumë në periudhën parazgjedhore dhe temat sociale, ndërsa në
qershor vëmendja u zhvendos drejt proceseve politike dhe institucionale. Gjithashtu,
temat e sigurisë u rritën nga 5% në 10%, ndërsa drejtësia nga 3% në 7%, kryesisht
për shkak të përmbajtjeve që lidhen me veriun e Kosovës dhe Gjykatën Speciale.

.3.1

76% e përmbajtjeve keqinformuese të
trajtuara janë nga fusha e politikës.%76

Siguri kibernetike 3%



Media sociale
72%

Media
21%

SMS
3%

Gjatë qershorit, shumica e përmbajtjeve keqinformuese u publikuan përmes mediave
sociale, të cilat përbënin 72% të rasteve të identifikuara. Kjo tregon rolin dominues
të platformave sociale në shpërndarjen e informacionit të pasaktë, veçanërisht
gjatë periudhës së zhvillimeve zgjedhore dhe paszgjedhore. Mediet online përbënin
21% të rasteve, ku u evidentuan artikuj me tituj mashtrues, pretendime të
paverifikuara dhe përmbajtje të fabrikuara. Përqindje më të vogla u regjistruan në
SMS (3%), kryesisht përmes mesazheve mashtruese, si dhe në media të dyshimta
(3%). Në përgjithësi, të dhënat tregojnë se rrjetet sociale mbetën kanali kryesor i
përhapjes së keqinformimit gjatë qershorit.

Krahasuar me majin, kur mediat sociale ishin burimi kryesor i publikimit të
përmbajtjeve keqinformuese me 92% të rasteve, gjatë muajit qershor kjo përqindje
shënoi një rënie në 72%. Ndërkohë, publikimet në media online u rritën ndjeshëm, nga
5% në maj në 21% në qershor, duke reflektuar një prani më të madhe të artikujve me
pretendime të rreme, tituj mashtrues dhe përmbajtje të paverifikuara në portale
informative. Përmbajtjet e shpërndara përmes SMS-ve mbetën në nivel të njëjtë
(3%), kryesisht të lidhura me raste mashtrimi. Në tërësi, krahasimi tregon se
megjithëse rrjetet sociale vazhduan të ishin kanali dominues i shpërndarjes së
keqinformimit, gjatë qershorit pati një rritje të rolit të mediave online, veçanërisht në
kontekstin e zhvillimeve zgjedhore dhe paszgjedhore.

%72

Llojet e publikuesve

92% e artikujve me përmbajtje keqinformuese
janë publikuar nga publikuesit në media sociale 

Media të dyshimta
3%



Facebook
71%

Youtube
29%

Llojet e mediave sociale

Në këtë seksion analizohen vetëm artikujt keqinformues të publikuar dhe shpërndarë
nga publikuesit në mediat sociale dhe në këtë rast nuk përfshihen publikimet në
mediat tjera (mediat reale dhe portalet e dyshimta).

Sa i përket shpërndarjes së përmbajtjeve keqinformuese në mediat sociale gjatë
muajit qershor 2026, Facebook ishte platforma dominuese, me 71% të rasteve të
identifikuara, ndërsa TikTok përbënte 29% të rasteve. Dominimi i Facebook-ut lidhet
me përdorimin e gjerë të kësaj platforme për shpërndarjen e përmbajtjeve politike,
veçanërisht në lidhje me zgjedhjet e 7 qershorit, sondazhet e rreme, zhvillimet
paszgjedhore dhe pretendimet për figura politike.

Krahasuar me muajin maj, kur Facebook dominonte shpërndarjen e përmbajtjeve
keqinformuese në mediat sociale me 89% të rasteve, gjatë muajit qershor kjo
përqindje shënoi rënie në 71%. Në të kundërt, TikTok shënoi rritje të dukshme, nga
11% në maj në 29% në qershor, duke treguar një përdorim më të madh të kësaj
platforme për shpërndarjen e përmbajtjeve keqinformuese, veçanërisht përmes
videove të manipuluara dhe materialeve jashtë kontekstit. Megjithatë, Facebook-u
mbeti platforma kryesore për përhapjen e keqinformimit, veçanërisht për temat
politike dhe zgjedhore, për shkak të audiencës së gjerë dhe mundësisë së
shpërndarjes së shpejtë të publikimeve.

1 .5.

Kjo matje, përmes të dhënave monitoruese, analizon ndërveprimin në mediat sociale
sa i përket publikimit dhe shpërndarjes së artikujve keqinformues nga publikues të
ndryshëm të mediave sociale. Kjo bëhet përmes këtyre kategorive kryesore të
publikuesve: faqeve, llogarive, mediave dhe kanaleve që menaxhohen nga përdorues
të mediave sociale.

Sa i përket llojeve të publikuesve në platformat sociale gjatë muajit qershor 2026,
Facebook ishte platforma kryesore e shpërndarjes së përmbajtjeve keqinformuese,
duke përbërë 71% të rasteve të evidentuara në mediat sociale. Brenda kësaj
platforme, dominuan faqet të cilat përbënin 52% të publikuesve, ndërsa llogaritë
personale ose të paidentifikuara përbënin 14% dhe mediat  rreth 5%. Ndërkohë, në
TikTok, i cili përbënte 29% të rasteve në mediat sociale, të gjitha përmbajtjet
keqinformuese u publikuan nga llogari individuale (29%).

Llogari Faqe Media

Facebook TikTok

Facebook01.
Gjatë muajit qershor, Facebook ishte
platforma kryesore për publikimin e
përmbajtjeve keqinformuese, duke
përbërë 71% të rasteve të evidentuara
në mediat sociale. Kategoritë më të
shpeshta të keqinformimit në këtë
platformë ishin përmbajtjet e
paverifikuara dhe lajmet e rreme, me nga
24% secila, të ndjekura nga clickbait-i
(14%), si dhe raste të përmbajtjeve të
paverifikuara/dezinformatave dhe
manipulimit të fakteve me nga 5%. Të
gjitha këto përmbajtje i përkisnin fushës
së politikës, me temat kryesore që lidhen
me zgjedhjet e 7 qershorit (29%),
formimin e Qeverisë (10%), si dhe çështje
të tjera politike si protestat në Shqipëri,
dorëheqjet brenda PDK-së, gazi
amerikan, rasti i Martin Berishajt,
marrëdhëniet Trump–Kosovë,
pretendimet për statusin non-grata të
figurave politike dhe pasurinë e
politikanëve. Në këto raste u publikuan
kryesisht sondazhe dhe exit poll-e të
rreme, pretendime të pavërteta për
koalicione dhe zhvillime paszgjedhore,
deklarata të fabrikuara të zyrtarëve
vendorë dhe ndërkombëtarë, si dhe
materiale të manipuluara që synonin të
ndikonin perceptimin publik mbi aktorët
politikë.

Analiza e llojeve të publikuesve në
mediat sociale

Në vijim analizohen këto kategori të mediave sociale në ndërlidhje me publikimet dhe
shpërndarjen e përmbajtjeve keqinformuese

18

1 .6.1.

Tiktok02.
Në qershor, TikTok përbënte 29% të
rasteve të identifikuara në mediat
sociale dhe u përdor kryesisht për
shpërndarjen e përmbajtjeve
audiovizuale keqinformuese. Kategoritë
dominuese në këtë platformë ishin
mashtrimi dhe lajmi i rremë, me nga
10% secila, të ndjekura nga
dezinformata dhe manipulimi i fakteve,
me nga 5%. Përmbajtjet e publikuara në
TikTok prekën kryesisht fushat e
politikës (14%), drejtësisë (10%) dhe
sigurisë (5%), ndërsa temat më të
pranishme ishin zgjedhjet e 7 qershorit
(10%), Gjykata Speciale (10%), si dhe
veriu i Kosovës dhe protestat në
Shqipëri me nga 5%. Rastet e
evidentuara përfshinin video të
manipuluara ose jashtë kontekstit për
ardhjen e diasporës në Kosovë për
zgjedhje, pretendime të rreme për
rezultatet dhe zhvillimet zgjedhore, si
dhe materiale që paraqisnin në mënyrë
të pavërtetë zhvillime të sigurisë në veri
të Kosovës, përfshirë pretendime për
hyrjen e automjeteve me armatim në
Leposaviq. Po ashtu, u identifikuan
publikime që imitonin artikuj të mediave
ndërkombëtare si BBC dhe The
Guardian për të krijuar pretendime të
rreme lidhur me Gjykatën Speciale dhe
procesin gjyqësor ndaj Hashim Thaçit.



Figurat dhe institucionet më të përfolura

Kjo matje analizon të dhënat se cilat kanë qenë institucionet dhe personalitetet
(figura publike e politike) më të përfolura përmes monitorimit të artikujve me
përmbajtje keqinformuese.

19

në qershor, institucionet, partitë politike dhe organizatat e tjera publike u
përmendën në gjithsej 14 përmbajtje keqinformuese të identifikuara. Subjektet më
të përfolura ishin partitë politike, veçanërisht LVV, PDK, LDK dhe AAK, të cilat u
përmendën së bashku në 4 përmbajtje, kryesisht në kontekstin e zgjedhjeve të 7
qershorit, sondazheve të rreme, rezultateve zgjedhore dhe zhvillimeve për formimin
e Qeverisë. LVV u përmend në mënyrë të drejtpërdrejtë në 2 përmbajtje, ndërsa në
2 raste të tjera së bashku me PDK-në, kryesisht për pretendime rreth mbështetjes
zgjedhore, koalicioneve dhe zhvillimeve paszgjedhore. PDK u përmend veçmas në 1
përmbajtje, lidhur me pretendime për dorëheqje nga partia.

Përveç subjekteve politike, në përmbajtje keqinformuese u përmendën edhe FSK dhe
UÇK, nga një rast secila, kryesisht në narrativa që lidhen me sigurinë dhe çështje
historike. Gjithashtu, BBC dhe The Guardian u përdorën në nga një rast përmes
imitimit të identitetit të tyre vizual, me qëllim krijimin e pretendimeve të rreme rreth
Gjykatës Speciale dhe procesit ndaj Hashim Thaçit. Një tjetër rast lidhej me
Kompania e Ujit të Kosovës, ku emri i saj u keqpërdor në një mesazh mashtrues për
pagesa të faturave. Në përgjithësi, pjesa më e madhe e përmendjeve lidhej me
aktorët politikë dhe zhvillimet zgjedhore, duke reflektuar fokusin e lartë të
keqinformimit gjatë kësaj periudhe te proceset politike në Kosovë.

Gjatë qershorit, personalitetet publike u përmendën në gjithsej 17 përmbajtje
keqinformuese të identifikuara. Personi më i përfolur ishte Albin Kurti, i cili u përmend
në 5 përmbajtje, kryesisht në lidhje me zgjedhjet e 7 qershorit, pretendime për
mbështetje politike, deklarata të fabrikuara, statusin e pretenduar non-grata, si dhe
narrativa që lidhen me marrëdhëniet Kosovë–SHBA. Hashim Thaçi ishte figura e dytë
më e përmendur, me 2 raste, kryesisht përmes përmbajtjeve të rreme që lidhen me
procesin gjyqësor në Gjykatën Speciale dhe pretendime të pavërteta për vendime
të mundshme nga media ndërkombëtare.

Ndër personalitetet e tjera të përmendura ishin Igballe Huduti, Anu Prattipati, Sami
Lushtaku, Dejona Mihali, Donald Trump dhe Martin Berishaj, me nga një rast secili, ku
përmbajtjet lidhen me tema si statusi diplomatik, zhvillimet politike, gazi amerikan,
marrëdhëniet ndërkombëtare dhe pretendime për skandale. Gjithashtu, në
përmbajtje u përmendën edhe disa figura në grup, si Haxhi Avdyli, Albena Reshitaj
dhe Jeta Statovci në lidhje me mandatet pas zgjedhjeve, Edona Llalloshi dhe Adelina
Thaçi për rezultatet zgjedhore të kandidatëve, si dhe Hashim Thaçi, Kadri Veseli dhe
Ramush Haradinaj në pretendime të rreme për pasuri. Në përgjithësi, figurat politike
ishin më të ekspozuara ndaj keqinformimit, veçanërisht ato të përfshira në zgjedhjet
e 7 qershorit dhe zhvillimet politike paszgjedhore.



Gjatë muajit qershor, përmbajtjet keqinformuese në gjuhën serbe u karakterizuan
kryesisht nga teori konspirative dhe dezinformata, të cilat dominuan mbi format e
tjera të manipulimit informativ. Nga gjithsej 11 raste të identifikuara, pesë u
klasifikuan si teori konspirative, katër si dezinformata, ndërsa u evidentua nga një
rast i manipulimit të fakteve dhe lajmit të rremë. Këto përmbajtje synuan kryesisht
të ndërtonin narrativa për persekutimin e komunitetit serb, ndërhyrjen politike të
institucioneve të Kosovës dhe kërcënimin ndaj interesave serbe, duke përdorur
interpretime të pabazuara ose pretendime pa prova.

Tema kryesore ishte ajo e zgjedhjeve parlamentare të 7 qershorit në Kosovë, e
ndjekur nga pretendimet për situatën e sigurisë në vendbanimet me shumicë serbe.
Gjithashtu u identifikuan narrativa që lidhen me Luginën e Preshevës, rastin e të
ashtuquajturës “Shtëpia e Verdhë”, sulmin ndaj familjes Jashari dhe paralajmërimin
për zvogëlimin e pranisë së KFOR-it. Për rrjedhojë, përmbajtjet u përqendruan
kryesisht në fushën e politikës dhe sigurisë, shpesh duke i ndërthurur të dyja për të
ndërtuar narrativën se institucionet e Kosovës po zhvillojnë veprime të motivuara
politikisht kundër komunitetit serb.

Shumica e rasteve u publikuan nga media në gjuhën serbe, ndërsa një pjesë u
shpërndanë në kanalet e Telegram-it, të cilat shërbyen si platformë për amplifikimin
e narrativave dezinformuese. Në disa raste, përmbajtjet u përhapën fillimisht në
Telegram dhe më pas u ricikluan nga media serbe, duke krijuar një zinxhir të
koordinuar të shpërndarjes së pretendimeve të pabazuara. Një rast u identifikua
edhe në media në gjuhën ruse, e cila publikoi pretendimin e rremë se komisionerja
evropiane Marta Kos e kishte uruar Albin Kurtin për fitoren para fillimit të numërimit
të votave.

Institucioni më i përfolur ishte Zyra për Kosovën në Qeverinë e Serbisë (ZKQS), e cila
në disa raste ndërtoi ose përforcoi narrativa se institucionet e Kosovës po
ushtrojnë presion sistematik ndaj serbëve. Përveç saj, në përmbajtje u përmendën
edhe EULEX-i, KFOR-i dhe UÇPMB-ja, të cilat u përdorën për të mbështetur
pretendime për bashkëpunim në “keqtrajtimin e serbëve”, kërcënime ndaj sigurisë
ose aktivitete të pretenduara terroriste. Në disa raste u përmendën edhe
institucionet e drejtësisë dhe sigurisë në Kosovë, të cilat u paraqitën si instrumente
të motivuara politikisht.

Publikimet në gjuhën serbe dhe të tjera2.

Figura më e përmendur ishte kryeministri në detyrë, Albin Kurti, i cili u paraqit në
shumicën e rasteve si përgjegjës për arrestime, presion institucional ose veprime të
supozuara kundër komunitetit serb. Krahas tij u përmendën drejtori i Zyrës për
Kosovën në Qeverinë e Serbisë, Petar Petkoviq, ministri Nenad Rashiq, komisionerja
evropiane Marta Kos dhe shefi i EULEX-it, Giovanni Pietro Barbano. Në një pjesë të
narrativave u përmend edhe Hashim Thaçi, veçanërisht në kontekstin e riciklimit të
pretendimeve të vjetra për të ashtuquajturën “Shtëpia e Verdhë”. Në tërësi,
përmbajtjet në gjuhën serbe u karakterizuan nga përpjekja për ta paraqitur procesin
politik dhe atë të sigurisë në Kosovë si pjesë të një fushate të koordinuar kundër
serbëve, duke u mbështetur në narrativa konspirative dhe dezinformuese.

Gjatë periudhës së monitorimit, mediat serbe dhe ruse në gjuhën serbe kanë
promovuar disa narrativa kryesore lidhur me zhvillimet politike dhe shoqërore në
Kosovë. Katër prej këtyre narrativave kanë qenë të ndërlidhura drejtpërdrejt me
zgjedhjet e 7 qershorit, duke u fokusuar në procesin zgjedhor, pozitën e komunitetit
serb dhe rolin e Listës Serbe, ndërsa dy narrativa të tjera janë përqendruar në tema
më të gjera politike dhe identitare, përkatësisht në interpretimin e Rezolutës 1244 të
OKB-së dhe pretendimet për presion ndaj serbëve në aspektin fetar.

Një nga narrativat kryesore gjatë fushatës zgjedhore ka qenë pretendimi për
“presion të Kurtit ndaj serbëve dhe Listës Serbe”. Në disa media serbe, veprimet e
institucioneve të Kosovës dhe deklaratat e zyrtarëve të saj janë paraqitur si
përpjekje për të kufizuar pjesëmarrjen politike të serbëve dhe për të dobësuar
pozitën e Listës Serbe. Kjo narrativë ka synuar të krijojë perceptimin se komuniteti
serb në Kosovë përballet me pengesa institucionale dhe politike gjatë procesit
zgjedhor.
Një tjetër narrativë e përsëritur ka qenë promovimi i Listës Serbe si përfaqësuesja e
vetme legjitime e interesave politike të serbëve në Kosovë. Përmes deklaratave të
presidentit të Serbisë, Aleksandar Vuçiq, dhe zyrtarëve të tjerë serbë, përfshirë
Petar Petkoviqin, është bërë thirrje për mbështetje të kësaj partie, duke e paraqitur
votën për të si një formë të mbrojtjes së interesave kombëtare dhe politike të
komunitetit serb.

Pas përfundimit të zgjedhjeve, mediat serbe kanë ndërtuar narrativën për një
proces të manipuluar dhe për “inxhinieri politike” nga institucionet e Kosovës. Në këto
raportime janë ngritur pretendime për ndërhyrje të kryeministrit në detyrë, Albin
Kurti, dhe institucioneve të Kosovës për të ndikuar në shpërndarjen e mandateve të
fituara nga Lista Serbe. Paralelisht, është promovuar ideja e një krize institucionale
në Prishtinë, duke e paraqitur sistemin politik të Kosovës si të paqëndrueshëm.

Një pjesë e raportimeve paszgjedhore është fokusuar gjithashtu në paraqitjen e
fitores së Listës Serbe si dëshmi të unitetit politik të serbëve në Kosovë dhe lidhjes
së tyre me Beogradin. Kjo narrativë e ka interpretuar rezultatin zgjedhor jo vetëm si
zhvillim elektoral, por si një konfirmim të ndikimit politik të Serbisë mbi komunitetin
serb në Kosovë dhe si kundërpeshë ndaj institucioneve të Kosovës.

Narrativat ruso-serbe3.

Përtej zhvillimeve zgjedhore, një tjetër narrativë e promovuar nga zyrtarë dhe media
serbe është lidhur me Rezolutën 1244 të Këshillit të Sigurimit të OKB-së. Përmes
rikthimit të kësaj teme, është pretenduar se rezoluta përbën bazën kryesore juridike
për qëndrimin e Serbisë ndaj Kosovës dhe se ekziston një “shkelje e së drejtës
ndërkombëtare” dhe “standard i dyfishtë” në trajtimin e çështjeve ndërkombëtare.
Kjo narrativë ka shërbyer për të forcuar qëndrimin e Serbisë për mosnjohjen e
pavarësisë së Kosovës.

Një tjetër narrativë ka trajtuar pretendimet për presion dhe diskriminim ndaj
serbëve në Kosovë në aspektin fetar dhe identitar. Përmes deklaratave të figurave
publike serbe, është promovuar ideja se komuniteti serb përballet me kufizime në
ruajtjen e identitetit fetar dhe kulturor. Këto pretendime janë përdorur për të
paraqitur institucionet e Kosovës si faktor kërcënues ndaj komunitetit serb dhe për
të forcuar narrativën më të gjerë për pasigurinë e tij në Kosovë.

24



Metodologjia 

Për hartimin e këtij raporti monitorues janë përdorur metodat kuantitative dhe ato
kualitative.

Sa i përket metodave kuantitative, fillimisht është krijuar baza e të dhënave nga
ADS/hibrid.info me qëllim të zbërthimit dhe analizimit të detajuar të trendëve të
keqinformimit. Përmes kësaj baze të të dhënave, e cila mirëmbahet dhe
përditësohet në baza të rregullta ditore nga stafi i ADS/hibrid.info, monitorohen
rregullisht artikujt me përmbajtje keqinformuese.

Kjo nënkupton se të gjithë artikujt e publikuar në platformën hibrid.info vendosen në
bazën e të dhënave dhe kjo e fundit shërben si një ndër burimet kryesore për
përgatitjen e raportit monitorues. Për më tepër, metodologjia e përdorur për
analizimin e të dhënave të paraqitura në raportin monitorues bën të mundur filtrimin
e të dhënave në baza ditore, javore e mujore, dhe atë në formë kryesisht
kuantitative, për të kuptuar më qartë fenomenin e keqinformimit të atyre artikujve
të analizuar për këtë periudhë monitoruese njëmujore sipas kategorive e
vlerësimeve të ndryshme.

Krahas kësaj, një burim tjetër i rëndësishëm për këtë raport është metodologjia e
ADS/hibrid.info (e publikuar në faqen e hibrid.info) për luftën kundër çrregullimit
informativ. Metodologjia, e cila është e bazuar para së gjithash në metodat
kualitative, është hartuar nga stafi profesional i ADS/hibrid.info dhe është në
harmoni me standardet më të larta ndërkombëtare për kontroll të fakteve,
gjegjësisht sipas udhëzimeve të Rrjetit Ndërkombëtar për Kontroll të Fakteve (IFCN).
ADS/hibrid.info është anëtarë me të drejta të plota në këtë mekanizëm
ndërkombëtar - IFCN.

Ky raport monitorues përfshin periudhën nga 1 deri më 30 qershor 2026, në të cilën
janë trajtuar 41 përmbajtje keqinformuese.

Ky raport i shkurtër monitorues paraqet një pasqyrë të gjendjes njëmujore të
informimit (keqinformimit) gjatë muajit qershor 2026, nga të dhënat e
platformës për kontroll të fakteve – hibrid.info.

P
ër

fu

im

Gjatë muajit qershor 2026, përmbajtjet keqinformuese u dominuan nga
kategoria “Lajm i rremë” me 31% të rasteve, e ndjekur nga përmbajtjet
e paverifikuara me 24%, ndërsa mashtrimet dhe clickbait-et përbënin
nga 10% secila. Dezinformata dhe manipulimi i fakteve u evidentuan me
nga 7%, ndërsa kategoritë e tjera kishin një prani më të ulët. Fusha
dominuese e keqinformimit ishte politika, me 76% të rasteve të
identifikuara, ku fokusi kryesor ishin zgjedhjet e 7 qershorit në Kosovë.
Përmbajtjet keqinformuese u ndërlidhën kryesisht me pretendime të
rreme për rezultate zgjedhore, sondazhe, exit poll-e, kandidatë,
koalicione dhe formimin e institucioneve paszgjedhore. Tema të tjera të
pranishme ishin protestat në Shqipëri, Gjykata Speciale, siguria, veriu i
Kosovës dhe marrëdhëniet Kosovë–SHBA.

Shumica e përmbajtjeve keqinformuese gjatë qershorit 2026 u
shpërndanë përmes mediave sociale, të cilat përbënin 72% të rasteve
të identifikuara. Facebook ishte platforma kryesore me 71% të rasteve
në rrjetet sociale, ndërsa TikTok përbënte 29%. Mediat online përbënin
21% të rasteve, ndërsa pjesa tjetër u shpërnda përmes SMS-ve dhe
mediave të dyshimta. Në këtë periudhë, institucionet dhe subjektet
politike u përmendën në 14 përmbajtje keqinformuese, ku më të
ekspozuara ishin partitë politike LVV, PDK, LDK dhe AAK, kryesisht në
kontekstin e zgjedhjeve, sondazheve të rreme, rezultateve zgjedhore
dhe zhvillimeve për formimin e Qeverisë. LVV u përmend në mënyrë të
drejtpërdrejtë në dy raste, ndërsa në raste të tjera së bashku me PDK-
në, lidhur me pretendime për mbështetje politike dhe koalicione
paszgjedhore.

Personalitetet publike u përmendën në 17 përmbajtje keqinformuese
gjatë muajit qershor 2026. Figura më e përmendur ishte Albin Kurti, me
pesë raste, kryesisht në lidhje me zgjedhjet e 7 qershorit, pretendime
për mbështetje politike, deklarata të fabrikuara, statusin e pretenduar
“non-grata” dhe narrativa mbi marrëdhëniet Kosovë–SHBA. Hashim
Thaçi ishte figura e dytë më e përmendur, me dy raste, përmes
përmbajtjeve të rreme që lidhen me procesin në Gjykatën Speciale dhe 

pretendime të pavërteta për vendime të mundshme nga media
ndërkombëtare. Në përgjithësi, të dhënat tregojnë se gjatë qershorit
2026 keqinformimi u përqendrua kryesisht te zhvillimet politike dhe
zgjedhore, duke shfrytëzuar interesimin e lartë publik për ndryshimet
institucionale dhe garën politike pas zgjedhjeve.

Gjatë muajit qershor 2026, përmbajtjet keqinformuese në gjuhën serbe
u karakterizuan kryesisht nga teori konspirative dhe dezinformata. Nga
11 raste të identifikuara, pesë u klasifikuan si teori konspirative, katër si
dezinformata, ndërsa rastet e tjera lidhen me manipulim faktesh dhe
lajme të rreme. Temat kryesore lidhen me zgjedhjet e 7 qershorit në
Kosovë, situatën e sigurisë në zonat me shumicë serbe, si dhe
pretendime për Luginën e Preshevës, “Shtëpinë e Verdhë”, sulmin ndaj
familjes Jashari dhe reduktimin e pranisë së KFOR-it. Shumica e
përmbajtjeve u publikuan nga media në gjuhën serbe dhe u amplifikuan
përmes kanaleve në Telegram, duke krijuar një zinxhir shpërndarjeje të
pretendimeve të pabazuara. Në këto përmbajtje u përmendën më së
shumti institucionet dhe figurat politike, me Albin Kurtin si personazhin
më të ekspozuar, i ndjekur nga figura dhe institucione si Zyra për
Kosovën në Qeverinë e Serbisë, EULEX-i dhe KFOR-i.

Narrativat kryesore të promovuara nga mediat serbe dhe ruse në
gjuhën serbe u përqendruan në katër tema të ndërlidhura me zgjedhjet
e 7 qershorit: pretendimet për “presion ndaj serbëve dhe Listës Serbe”,
paraqitjen e Listës Serbe si përfaqësuesen e vetme legjitime të
komunitetit serb, kontestimin e rezultateve përmes pretendimeve për
“inxhinieri politike” dhe paraqitjen e një krize institucionale paszgjedhore
në Kosovë. Përtej ciklit zgjedhor, u promovuan edhe narrativa që lidhen
me Rezolutën 1244 të OKB-së, e cila u paraqit si bazë për qëndrimin e
Serbisë ndaj Kosovës, si dhe pretendime për presion e diskriminim ndaj
serbëve në aspektin fetar dhe identitar. Këto narrativa synuan të
paraqesin institucionet e Kosovës si faktor kërcënues për komunitetin
serb dhe të forcojnë qëndrimet politike të Beogradit lidhur me statusin
dhe zhvillimet në Kosovë

	Gjatë qershorit, shumica e përmbajtjeve keqinformuese u publikuan përmes mediave sociale, të cilat përbënin 72% të rasteve të identifikuara. Kjo tregon rolin dominues të platformave sociale në shpërndarjen e informacionit të pasaktë, veçanërisht gjatë periudhës së zhvillimeve zgjedhore dhe paszgjedhore. Mediet online përbënin 21% të rasteve, ku u evidentuan artikuj me tituj mashtrues, pretendime të paverifikuara dhe përmbajtje të fabrikuara. Përqindje më të vogla u regjistruan në SMS (3%), kryesisht përmes mesazheve mashtruese, si dhe në media të dyshimta (3%). Në përgjithësi, të dhënat tregojnë se rrjetet sociale mbetën kanali kryesor i përhapjes së keqinformimit gjatë qershorit.
	Krahasuar me majin, kur mediat sociale ishin burimi kryesor i publikimit të përmbajtjeve keqinformuese me 92% të rasteve, gjatë muajit qershor kjo përqindje shënoi një rënie në 72%. Ndërkohë, publikimet në media online u rritën ndjeshëm, nga 5% në maj në 21% në qershor, duke reflektuar një prani më të madhe të artikujve me pretendime të rreme, tituj mashtrues dhe përmbajtje të paverifikuara në portale informative. Përmbajtjet e shpërndara përmes SMS-ve mbetën në nivel të njëjtë (3%), kryesisht të lidhura me raste mashtrimi. Në tërësi, krahasimi tregon se megjithëse rrjetet sociale vazhduan të ishin kanali dominues i shpërndarjes së keqinformimit, gjatë qershorit pati një rritje të rolit të mediave online, veçanërisht në kontekstin e zhvillimeve zgjedhore dhe paszgjedhore.
	DALLIMI NË PËRQINDJE NË MES TË PUBLIKUESVE ME PËRMBAJTJE KEQINFORMUESE
	92% e artikujve me përmbajtje keqinformuese janë publikuar nga publikuesit në media sociale

	2.
	Publikimet në gjuhën serbe dhe të tjera

	Figura më e përmendur ishte kryeministri në detyrë, Albin Kurti, i cili u paraqit në shumicën e rasteve si përgjegjës për arrestime, presion institucional ose veprime të supozuara kundër komunitetit serb. Krahas tij u përmendën drejtori i Zyrës për Kosovën në Qeverinë e Serbisë, Petar Petkoviq, ministri Nenad Rashiq, komisionerja evropiane Marta Kos dhe shefi i EULEX-it, Giovanni Pietro Barbano. Në një pjesë të narrativave u përmend edhe Hashim Thaçi, veçanërisht në kontekstin e riciklimit të pretendimeve të vjetra për të ashtuquajturën “Shtëpia e Verdhë”. Në tërësi, përmbajtjet në gjuhën serbe u karakterizuan nga përpjekja për ta paraqitur procesin politik dhe atë të sigurisë në Kosovë si pjesë të një fushate të koordinuar kundër serbëve, duke u mbështetur në narrativa konspirative dhe dezinformuese.
	3.
	Narrativat ruso-serbe

	Përtej zhvillimeve zgjedhore, një tjetër narrativë e promovuar nga zyrtarë dhe media serbe është lidhur me Rezolutën 1244 të Këshillit të Sigurimit të OKB-së. Përmes rikthimit të kësaj teme, është pretenduar se rezoluta përbën bazën kryesore juridike për qëndrimin e Serbisë ndaj Kosovës dhe se ekziston një “shkelje e së drejtës ndërkombëtare” dhe “standard i dyfishtë” në trajtimin e çështjeve ndërkombëtare. Kjo narrativë ka shërbyer për të forcuar qëndrimin e Serbisë për mosnjohjen e pavarësisë së Kosovës.
	Një tjetër narrativë ka trajtuar pretendimet për presion dhe diskriminim ndaj serbëve në Kosovë në aspektin fetar dhe identitar. Përmes deklaratave të figurave publike serbe, është promovuar ideja se komuniteti serb përballet me kufizime në ruajtjen e identitetit fetar dhe kulturor. Këto pretendime janë përdorur për të paraqitur institucionet e Kosovës si faktor kërcënues ndaj komunitetit serb dhe për të forcuar narrativën më të gjerë për pasigurinë e tij në Kosovë.
	Metodologjia
	Përfundime
	pretendime të pavërteta për vendime të mundshme nga media ndërkombëtare. Në përgjithësi, të dhënat tregojnë se gjatë qershorit 2026 keqinformimi u përqendrua kryesisht te zhvillimet politike dhe zgjedhore, duke shfrytëzuar interesimin e lartë publik për ndryshimet institucionale dhe garën politike pas zgjedhjeve.
	Gjatë muajit qershor 2026, përmbajtjet keqinformuese në gjuhën serbe u karakterizuan kryesisht nga teori konspirative dhe dezinformata. Nga 11 raste të identifikuara, pesë u klasifikuan si teori konspirative, katër si dezinformata, ndërsa rastet e tjera lidhen me manipulim faktesh dhe lajme të rreme. Temat kryesore lidhen me zgjedhjet e 7 qershorit në Kosovë, situatën e sigurisë në zonat me shumicë serbe, si dhe pretendime për Luginën e Preshevës, “Shtëpinë e Verdhë”, sulmin ndaj familjes Jashari dhe reduktimin e pranisë së KFOR-it. Shumica e përmbajtjeve u publikuan nga media në gjuhën serbe dhe u amplifikuan përmes kanaleve në Telegram, duke krijuar një zinxhir shpërndarjeje të pretendimeve të pabazuara. Në këto përmbajtje u përmendën më së shumti institucionet dhe figurat politike, me Albin Kurtin si personazhin më të ekspozuar, i ndjekur nga figura dhe institucione si Zyra për Kosovën në Qeverinë e Serbisë, EULEX-i dhe KFOR-i.
	Narrativat kryesore të promovuara nga mediat serbe dhe ruse në gjuhën serbe u përqendruan në katër tema të ndërlidhura me zgjedhjet e 7 qershorit: pretendimet për “presion ndaj serbëve dhe Listës Serbe”, paraqitjen e Listës Serbe si përfaqësuesen e vetme legjitime të komunitetit serb, kontestimin e rezultateve përmes pretendimeve për “inxhinieri politike” dhe paraqitjen e një krize institucionale paszgjedhore në Kosovë. Përtej ciklit zgjedhor, u promovuan edhe narrativa që lidhen me Rezolutën 1244 të OKB-së, e cila u paraqit si bazë për qëndrimin e Serbisë ndaj Kosovës, si dhe pretendime për presion e diskriminim ndaj serbëve në aspektin fetar dhe identitar. Këto narrativa synuan të paraqesin institucionet e Kosovës si faktor kërcënues për komunitetin serb dhe të forcojnë qëndrimet politike të Beogradit lidhur me statusin dhe zhvillimet në Kosovë

